
Народная студыя выяўленчага мастацтва “Карамель” Забалоцкага сельскага Дома культуры

Студыя выяўленчага мастацтва “Карамель” існуе на базе Забалоцкага СДК з 2008 года. Узначальвае яе педагог вышэйшай катэгорыі, загадчыца мастацкага адзялення Смалявіцкай ДШМ Камінская Наталля Аляксееўна.

У склад студыі уваходзяць дзеці з 4 да 10 гадоў, якія пражываюць на тэрыторыі Забалоцкага сельскага Савета і горада Смалявічы, а таксама горада Мiнска.

Заняткі у студыі праходзяць два разы ў нядзелю па аўтарскай праграме кiраўнiка.

Асноўнай мэтай у студыі, дзе навучаюцца мастацтву маленькія дзеці, з’яўляецца творчае узаемадзеянне ў калектыве. Ставяцца задачы па трэніроўцы ўвагі, мелкай маторыцы рук, развіццю ўспрымання, атрымання першапачатковай  мастацкай  адукацыi,  падрыхтоўкi да паступлення у першы клас мастацкага аддзялення дзiцячай школы мастацтваў горада Смалявiчы.

На занятках педагог выхоўвае любоў і шчырасць пры ўспрыманні прыгажосці і разнастайнасці навакольнага асяроддзя, стварае ўмовы для развіцця ініцыятыўнасці, самастойнасці, творчага самавыяўлення.

Негледзячы на тое, што заняткі з’яўляюцца калектыўнымі, існуе індывідуальны падход да кожнага з навучэнцаў. Дзеці маюць магчымасць выказваць сваю думку і бачанне на тую ці іншую пастаўленую задачу. Таму у сваіх творах юныя мастакі імкнуцца шчыра перадаць тое, што здзівіла або усхвалявала.

З вялікай цікавасцю навучэнцы студыі успрымаюць урокі па гісторыі мастацтваў, дзе разам з педагогам знаёмяцца з творчасцю вядомых мастакоў, вучацца апісваць і даваць адзнаку тым ці іншым творам. У студыі ўжо склалася невялічкая бібліятэчка мастацкай літаратуры, альбомаў па мастацтву, якія дапамагаюць стварыць цікавыя заняткі.

У вясенне-летні перыяд навучэнцы студыі выходзяць з мастацкім матэрыялам на пленэр, там знаёмяцца з прыродай і наваколлем ужо цясней.  Бясконцая разнастайнасць фарбаў і адценняў, мора святла і адчуванне шчасця адлюстроўваецца ў творах, зробленых непасрэдна на свежым паветры.

Таму выставы, якія не раз ладзілі у сваім раёне юныя мастакі, адрозніваюцца яркасцю, вялікай колькасцю святла і паветра. Гэтыя выставы заўсёды збіраюць мноства гледачоў. Блізкія людзі, бацькі – першыя крытыкі і госці на выставах. Яны не толькі падтрымліваюць, але непасрэдна з’яўляюцца стваральнікамі  выстаў.

За гады існавання студыя “Карамель” атрымала шэраг узнагарод на розным узроўні. Работы яе навучэнцаў былі адзначаны як раённым кіраўніцтвам, так і вядомымі мастакамі, арганізатарамі розных конкурсаў.

У 2011 годзе мастацкая студзiя "Карамель" атрымала ганаровае найменне “народная”.

